
ГАМЬ ГАЛӘМЕН КИЧЕП 
       
        Язучы һәм шагыйрь Факил Сафинга 

Һәр сандугач таба кунып сайрар 
Зифа талын, күңел тирәген. 
Гамь галәмен кичеп атлый шагыйрь, 
Кулга тотып кайнар йөрәген. 

Йодрык кадәр йөрәгенә сыйган 
Дөньяның бар борчу, шатлыгы. 
Сәфәр чыккан әдип үргә менә, 
Юлдаш аңа күңел аклыгы. 

Иҗат чишмәсенең суы мулдан, 
Күпме җанны пакъли, сугара. 
Яши яңа ачыш,  табыш белән 
Бизәк өстәп узган елларга.  

